ALDEZ AURREKO KONTSULTA PUBLIKOA, IRAKASLEEN KIDEGOETAKO LANPOSTUAK NOLA BETE ARAUTZEN DUEN APIRILAREN 30eKO 37/2014 FORU DEKRETUA ALDATZEN DUEN FORU DEKRETUAREN PROIEKTUARI BURUZKOA 
Nafarroako Foru Komunitateko Administrazioari eta foru-sektore publikoari buruzko martxoaren 11ko 11/2019 Foru Legearen 133.1 artikuluak xedatzen duenez, lege-aurreproiektu bat edo erregelamendu-proiektu bat egin aurretik, kontsulta publiko bat eginen da, Nafarroako Gobernu Irekiaren Atariaren bidez, non jasoko baita zer iritzi duten etorkizuneko arauaren eraginpean gerta litezkeen subjektuek eta ordezkaritza handieneko erakundeek, honako hauei buruz:
a) Ekimenarekin konpondu nahi diren arazoak.
b) Araua onestea beharrezkoa eta egokia den.
c) Arauaren helburuak.
d) Aukeran dauden beste konponbide batzuk (arauemaileak eta arauemaile ez direnak).
Bestalde, Gardentasunari, informazio publikoa eskuratzeari eta gobernu onari buruzko maiatzaren 17ko 5/2018 Foru Legeak 21. artikuluan ezartzen duenez, Nafarroako administrazio publikoek argitara eman behar dituzte kontsulta publikoak, foru legeen aurreproiektuak eta erregelamendu proiektuak egin aurretik planteatzen direnak. Aurreikuspen horiek betez, herritarrek, erakundeek eta elkarteek, egoki iritziz gero, igor ditzakete planteatutako arau proposamenaren gainean dituzten ekarpenak. Ekarpenak aurkezteko epea 15 egun baliodunekoa da, argitaratu eta biharamunetik aitzina.
a) Konpondu asmo diren arazoak
Apirilaren 30eko 37/2014 Foru Dekretuak, zeinak arautzen baitu nola bete Nafarroako Foru Komunitateko Administrazioaren unibertsitateaz kanpoko irakasleen kidegoei dagozkien lanpostuak, horiek betetzeko erregelamenduzko araubidea jasotzen du, zentzu zabalean hartuta; hau da, ez da behin betiko destinoa lortzera mugatzen, baizik eta ikasturte baterako edo zerbitzu-eginkizunetan emandako behin-behineko destinoak diren kasuetara ere iristen da.
Berrikusi eta aldatu egin behar dira apirilaren 30eko 37/2014 Foru Dekretuan jasotako erregulazio- eta garapen-elementu batzuk; izan ere, alde batetik, kontuan hartuta dekretua indarrean sartu eta aplikatzen hasi zenetik izan den esperientzia, eta denbora ere igaro denez, beharrezkoa da eguneratzea. Bestetik, atzerriko hizkuntzetan ikasteko programak garatu eta ezarri dira, baina Estatuaren eskumeneko oinarrizko arau-esparruak ez du aukerarik ematen irakaskuntzako funtzio publikoan sartzeko atzerriko hizkuntzen ezagutza egiaztatuz, eta horregatik eguneratu behar da foru dekretuan aurreikusitako araubide iragankorra, hartara programa horiek eskatzen dituzten langile-beharrak bete ahal izateko.  
b) Araua onestea beharrezkoa eta egokia den.
Erregelamendu eguneratuak aukera ematen du geroago irakaskuntza horien beharretara egokitutako arau-egitura ezartzeko. Horretarako une egokia da, Foru Dekretuaren arauak aplikatzen ari diren azken ikasturteetan metatutako esperientzia aprobetxatuz. Hori dela eta, Foru Komunitateko Administrazioaren zerbitzura dauden unibertsitatez kanpoko irakasleen kidegoetako lanpostuen hornidurari dagokionez, antolamenduaren eta garapenaren erregulazioan hobekuntza handiak sartzeko moduan gaude. 
Gainera, erregimen aldakorra amaitzear dagoenez, eguneratu egin behar da, indarra galdu baino lehen. 
c) Arauaren helburuak.
Aldatu nahi da apirilaren 30eko 37/2014 Foru Dekretua, zeinak arautzen baitu nola bete Nafarroako Foru Komunitateko Administrazioaren unibertsitateaz kanpoko irakasleen kidegoei dagozkien lanpostuak. Aldaketaren helburua da foru dekretua bat etortzea lanpostuak behin betiko nahiz behin-behineko destinoetan betetzeko egun dauden beharrizanekin eta eskakizunekin, atzerriko hizkuntzen ikaskuntzarako programekin lotutakoak barne.
d) Aukeran dauden beste konponbide batzuk (arauemaileak eta arauemaile ez direnak).
Helburuak lortzeko, epe luzera proiektatu eta planifikatzeko, jarduerei koherentzia emateko eta Administrazioaren barrenean koordinazioa eta komunitatearekiko erantzunkidetasuna errazteko, beharrezkoa da hori ahalbidetuko duen foru dekretu bat, eta, beraz, ez da bestelako irtenbiderik planteatzen, apirilaren 30eko 37/2014 Foru Dekretuan jasotzen diren eskubide eta betebeharrek erregelamenduzko araudi formal bat eskatzen baitute. 

